
Apakah kegunaan Neuromethyn 
Neuromethyn digunakan untuk merawat 
kerosakan saraf dan anemia (sel darah 
merah rendah) yang disebabkan oleh 
kekurangan vitamin B12.   

 
Bagaimana Neuromethyn berfungsi 
Neuromethyn mengandungi mecobalamin 
(vitamin B12) sebagai bahan aktif. Ia 
berfungsi memulihkan dan melindungi 
saraf serta membantu mengurangkan 
kesakitan akibat kerosakan saraf. Ia juga 
membantu meningkatkan pengeluaran sel 
darah merah.  

 
Sebelum mengambil Neuromethyn 
- Bila tidak boleh mengambil 
Jangan ambil ubat ini jika: 
- anda alah kepada mecobalamin, kobalt 

atau bahan lain yang terkandung dalam 
ubat ini (disenaraikan dalam Maklumat 
lanjut).  

 
- Sebelum mengambil  

Mengandung dan menyusukan anak 
Dapatkan nasihat doktor atau ahli farmasi jika 
anda mengandung, merancang untuk 
mengandung atau sedang menyusukan anak 
sebelum menggunakan sebarang ubat.  
 
Sila maklumkan kepada doktor atau ahli 
farmasi anda jika pekerjaan anda melibatkan 
pengendalian merkuri atau sebatiannya.  
 

- Jika mengambil ubat-ubat lain 
Beritahu doktor atau ahli farmasi jika anda 
menggunakan sebarang ubat lain, termasuk 
ubat yang dibeli tanpa preskripsi dari 
farmasi, pasar raya, atau kedai makanan 
kesihatan. 

Cara mengambil Neuromethyn 
- Berapa banyak harus ambil 

Ambil 1 kapsul tiga kali sehari.  
 

- Bila perlu ambil 
Ambil 3 kali sehari atau seperti arahan 
doktor atau ahli farmasi anda. 

 
- Berapa lama perlu ambil 
Ambil Neuromethyn selagi mengikut 
tempoh masa yang ditetapkan oleh doktor 
atau ahli  farmasi anda. 

 
- Jika terlupa mengambil 
Ambil dos yang tertinggal sebaik sahaja 
anda  teringat. Sekiranya sudah hampir 
masa untuk dos seterusnya, abaikan dos 
yang tertinggal dan kemudian teruskan 
mengambil ubat mengikut jadual seperti 
biasa. Jangan ambil dos berganda untuk 
menggantikan dos yang tertinggal.  

 
- Jika mengambil secara berlebihan 

(terlebih dos)  
Hubungi doktor anda dengan segera atau 
pergi ke Jabatan Kecemasan hospital 
terdekat, jika terambil dos berlebihan. Ini 
perlu dilakukan walaupun tiada sebarang 
kesan keracunan atau rasa tidak selesa. 
Anda mungkin memerlukan perhatian 
perubatan segera. 

 
Semasa mengambil Neuromethyn 
- Perkara yang perlu dilakukan 
Ambil ubat anda betul-betul seperti yang 
diarahkan oleh doktor anda.  
 
Maklumkan kepada doktor, doktor gigi dan 
ahli farmasi yang merawat anda bahawa 
anda sedang mengambil Neuromethyn.  
 
Beritahu doktor anda dengan segera jika 
anda hamil semasa mengambil ubat ini.   

 
- Perkara yang tidak boleh dilakukan 
Jangan berhenti dari mengambil ubat ini 
kecuali dinasihatkan oleh doktor anda.  
 
Jangan ambil sebarang ubat baharu tanpa 
berunding dengan doktor atau ahli farmasi 
anda.  
 
Jangan berikan Neuromethyn kepada orang 
lain, walaupun mereka mempunyai gejala 
atau keadaan yang sama seperti anda.  

 
- Perkara yang perlu diberi perhatian 
Jika anda tidak merasakan atau melihat 
sebarang perubahan dalam keadaan anda 
selepas beberapa bulan mengambil ubat 
ini, sila berjumpa dengan doktor anda 
sekali lagi.  
 

Kesan-kesan sampingan 
Seperti ubat-ubatan lain, Neuromethyn 
boleh menyebabkan kesan sampingan, 
walaupun bukan semua orang akan 
mengalaminya. 

 
Gejala seperti masalah pemakanan, 
loya atau cirit-birit mungkin berlaku. 
Selain itu, kesan seperti ruam kulit juga 
boleh terjadi (jarang).   

 
Jumpa doktor atau ahli farmasi anda 
dengan segera jika anda mengalami 
sebarang kesan sampingan selepas 
menggunakan ubat ini. 

 
Anda boleh melaporkan sebarang 
kesan sampingan atau kesan advers 
ubat kepada Pusat Pemantauan Kesan 
Advers Ubat Kebangsaan melalui 
laman web npra.gov.my [Consumers 
 Reporting Side Effects to Medicines 
(ConSERF) or Vaccines (AEFI)]. 

 
Cara penyimpanan dan pelupusan 
Neuromethyn 
- Penyimpanan 
Simpan di bawah 30°C. 
Lindungi dari kelembapan dan cahaya. 

 
- Pelupusan 
Ubat-ubatan tidak harus dilupuskan 
melalui air buangan atau sisa isi 
rumah. Sila rujuk kepada ahli farmasi 
anda mengenai cara yang betul untuk 
melupuskan ubat yang tidak 
diperlukan lagi. Langkah-langkah ini 
dapat membantu melindungi alam 
sekitar. 

Risalah Maklumat Ubat untuk Pengguna (RiMUP) 

NEUROMETHYN CAPSULE 
Mecobalamin (500mcg) 

 

  

Maklumat lanjut 
- Rupa dan warna produk  
Kapsul Neuromethyn berwarna merah.  

 
- Bahan-bahan kandungan 
Bahan aktif 
Mecobalamin 
 
Bahan tidak aktif 
Lactose, silicone dioxide, magnesium 
stearate 

 
- Nombor MAL 

MAL19988462X 
 

Pengilang 
Sam Chun Dang Pharm. Co. Ltd.  
71, Jeyakgongdan 2-gil, 
Hyangnam-eup,  
Hwaseong-si Gyeongggi-do 
South Korea 
 
Pemegang Pendaftaran Produk 
The Zyfas Medical Co. 
No. 15, Jalan Mega 1/5 
Taman Perindustrian Nusa Cemerlang  
79200 Iskandar Puteri, Johor 
Malaysia 
 
Tarikh kemaskini RiMUP 
30/10/2024 
 
Nombor siri 
NPRA(R4/1)301024/00120

